
সটীক নামঘোষা





তোমাৰ চৰণে হৰি কেৱল ভকতি বিনে,

মোৰ আৰ নাহি আন কাম হৰি ৰাম॥৮৪৮

গোপীনাথ গোপীনাথ গোপীনাথ গোপীনাথ

গোপীনাথ গোপীনাথ হৰি।

তোমাৰ অভয় দুই চৰণে শৰণ লৈলো

লৈয়ো মোক নিজ দাস কৰি হৰি ৰাম॥৪৯

 নামছন্দ

কৃষ্ণ ৰাম কৃষ্ণ ৰাম॥৮৫০

কৃষ্ণ কৃষ্ণ ৰাম জয় জয় ৰাম।৮৫১

কৃষ্ণ হৰি ৰাম হৰি ৰাম ৰাম ৰাম।

অনন্ত অচ্যুত সনাতন নাৰায়ণ প্ৰাণ॥৮৫২

গোবিন্দ গোবিন্দ গোবিন্দ গোবিন্দ

গোবিন্দ ৰাম মুৰাৰি।

অনন্ত কোটি ব্ৰহ্মাণ্ডৰ হৰি অধিকাৰী॥৮৫৩






 অনন্ত কোটি ব্ৰহ্মাণ্ড -ব্ৰহ্মই সৃষ্টি কৰা জগত অনন্ত কোটি
অৰ্থাৎ অসংখ্য। সূৰ্য্য সৌৰ জগতৰ অধিপতি। বুধ, শুক্ত, মঙ্গল,
পৃথিবী, শনি, বৃহস্পতি, ইন্দ্ৰ, বৰুণ এইবোৰ গ্ৰহ মিলি সৌৰজগত;
এই জগত অণ্ডাকৃতিৰ। আকাশত দেখা নক্ষত্ৰবোৰৰ একোটা
একোটা সূৰ্য্যৰদৰে আৰু একোখন জগতৰ কেন্দ্ৰাধিপতি, এইদৰে
বিশ্বত কিমান যে জগত আছে, তাৰ সংখ্যা কৰা টান। জগতকে
ইয়াত ব্ৰহ্মাণ্ড বুলিছে।




গোবিন্দ ৰাম মুৰাৰি মুকুন্দ ৰাম মুৰাৰি।

ভকতি ৰোচন দুখ বিমোচন, ভকতৰ ভয়হাৰী॥৮৫৪

		 এই পৃষ্ঠাটো শেষবাৰৰ কাৰণে ৩০ আগষ্ট ২০২১ তাৰিখে ০৯:১৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

